Сергей Гапликов тӧдчӧдіс, мый колӧ выль ногӧн лӧсьӧдны дінмуса видз-му овмӧс юкӧнлы отсӧг сетан уджсӧ

Та йылысь Коми Республика Юралысьлысь могъяс недыр олӧмӧ пӧртысь Сергей Гапликов юӧртіс талун Кулӧмдінын Коми Республикаса крестьянин-фермер овмӧсъяслӧн форум дырйи. Матысса кадӧ тайӧ юалӧмсӧ кутас видлавны Коми Республикаса Веськӧдлан котыр.

“Ми шуим, мый матысса кадӧ веськӧдлан тшупӧд вылын кутам видлавны, кутшӧм ногӧн позьӧ сӧвмӧдны видз-му овмӧссӧ – выль уджалысьясӧс производствоӧ ышӧдӧмсянь выль сикас инвестицияяс кыскӧмӧдз. Миянлы колӧ ӧтувъя уджтас, стӧч механизмъясӧн да кывкутысьясӧн, кадколастъясӧн да сьӧмӧн отсалан лӧсялана ыдждаӧн. Сӧмын тадзи позьӧ аддзыны дінмуын аскиа видз-му овмӧс. Видз-му овмӧстӧг – некытчӧ”, – тӧдчӧдіс Сергей Гапликов.

Дінмуын тайӧ отрасльсӧ сӧвмӧдӧм вылӧ медколана туйвизьяс пиысь Сергей Гапликов, торйӧн нин, тӧдчӧдіс, мый видз-му овмӧсӧ колӧ пыртны вӧдитчытӧм муяс; выльмӧдны ӧні уджалысь переработайтан производствояс; зумыдмӧдны миян видз-овмӧс тӧвар вӧчысьяслысь прӧдукциясӧ федеральнӧй сёян-юанӧн вузасянінъясын да паськыдджыка вӧзйыны Коми Республикаысь прӧдукциясӧ орчча дінмуясӧ; лӧсьӧдны видз-му овмӧс нырвизя гырысь логистика шӧринъяс.

Дінмуса юрнуӧдысь сідзжӧ тшӧктіс фермеръяслы вуджны рыночнӧй туйвизьӧ да, торйӧн нин, велӧдчыны мичаа да кужӧмӧн упакуйтны ассьыныс вӧчасъяссӧ да лӧсьӧдны ассьыныс тӧдчана брендъяс.

“Тӧд вылын кутӧй тайӧс, сы вӧсна мый ньӧбасьысьлы окота ньӧбны не сӧмын бур качествоа, мый эм миян вӧчасъяслӧн, но и мичаа да лӧсьыда упакуйтӧм тӧвар. Тайӧ ӧнія кадся корӧмъяс,” – тӧдчӧдіс Сергей Гапликов. – Сідзжӧ кора тіянӧс зіля пырӧдчыны не сӧмын продукция вӧчӧмӧ, но и выль ногӧн водзӧ вылӧ мӧвпавны. Выль мӧвп, выль опыт – вайӧ ставсӧ пыртам миян республикаын, миян зэв озыр му да бур йӧз, тӧда – миян ставыс артмас”.

Сергей Гапликов сетіс крестьянин-фермер овмӧсъясӧн веськӧдлысьяслы – республиканскӧй грантӧвӧй конкурсын вермысьяслы удж сӧвмӧдӧм, техника ньӧбӧм,  ӧнія жыръяс стрӧитӧм да выльмӧдӧм вылӧ сертификатъяс.

Сергей Гапликов обозначил необходимость переформатировать работу по поддержке сельскохозяйственной отрасли региона

Об этом Врио Главы Республики Коми Сергей Гапликов заявил сегодня в Усть-Куломе в ходе Форума крестьянско-фермерских хозяйств Республики Коми. В ближайшее время данный вопрос будет вынесен на обсуждение Правительства Республики Коми. 

«Мы приняли решение, что в ближайшее время на правительственном уровне рассмотрим механизмы развития отрасли - от вовлеченности производителей в процесс производства до новых форматов участия в привлечении инвестиций в отрасль. Нам нужна комплексная программа, с конкретными механизмами и ответственными, со сроками и соответствующими объёмами финансовой поддержки. Только таким образом в дальнейшем можно представить сельскохозяйственную отрасль как базовую для региона. Без сельского хозяйства - никуда», - отметил Сергей Гапликов.

Среди основных приоритетов развития отрасли в регионе Сергей Гапликов, в частности, обозначил необходимость массового вовлечения в сельскохозяйственный оборот неиспользуемых в настоящий момент земель; модернизацию перерабатывающих мощностей; укрепление позиций товаров местных сельхозтоваропроизводителей на полках федеральных продуктовых сетей и осуществление экспансии продукции из Республики Коми в сопредельные регионы; создание крупных логистических центров сельскохозяйственного профиля.

Руководитель региона также призвал фермеров перестраиваться на рыночный лад и, в частности, учиться красиво и грамотно упаковывать свой продукт и создавать свои сильные бренды.

«Прошу вас учесть это, поскольку потребителю помимо высокого качества, которое есть у наших продуктов, хочется ещё и красивую и удобную упаковку. Это современные требования, - отметил Сергей Гапликов. - Также призываю вас активно включиться не только в процесс создания продукции, но и в процесс генерации прогрессивных идей в отрасли. Любая идея, любой новый опыт – давайте всё внедрять в республике, у нас благодатный край и хорошие люди, верю - у нас всё получится».
Сергей Гапликов вручил руководителям крестьянских фермерских хозяйств - победителям республиканского грантового конкурса сертификаты на развитие производства, приобретение техники, строительство и новых и реконструкцию действующих помещений. 
